
Қайсар рухты ақын!



Мұхтар Шаханов 



     Еліміз үшін көп еңбек сіңіріп, қоғам 
өмірі мен сол қоғамда өмір сүретін 
адамдардың түрлі қасиетін өз 
өлеңдеріне арқау еткен Мұхтар 
Шаханов 1942 жылы 2 тамызда 
Оңтүстік Қазақстан облысы, Леңгір 
ауданы, Қасқасу селосында дүниеге 
келген. 
       1996 жылы Қазақстан Республикасы 
Халық жазушысы, 1999 жылы Қырғыз 
Республикасының Халық ақыны 
атақтарына ие болады. 
       1961-65 жылдары Шымкент 
педагогикалық институтында білім 
алып, оқуды бітірген соң "Оңтүстік 
Қазақстан", "Лениншіл жас" 
газеттерінде, отандық телевизия, радио, 
редакцияларда жұмыс істейді. 



1966 жылы көптен күткен «Бақыт», 1968 жылы адамгершілікті арқау 
еткен «Балладалар», 1970 жылы «Ай туып келеді», 1974 жылы «Қырандар 
төбеге қонбайды», 1979 жылы «Ғашықтық», 1982 жылы «Махаббатты 
қорғау», 1988 жылы «Ғасырларды безбендеу» атты жыр жинақтары 
жарық көреді. 
      1984-1993 жылдар аралығында «Жалын» альманағының бас 
редакторы болып жұмыс істейді. Артынша 1986 жылдан бастап Қазақстан 
Жазушылар одағының хатшысы болып орналасады. 2004-2007 жылдары 
ҚР Парламенті Мəжілісінің депутаты болғанға дейін Қазақстан 
Республикасының Қырғыз республикасындағы төтенше жəне өкілетті 
елшісі болып қызмет жасайды. 



Ақынның 
шығармашылығы



    

     Алғашқы өлеңі ("Сырдария") 1959 жылы 
жарияланды. Тұңғыш өлеңдер жинағы ("Бақыт") 1966 
жылы жарық көрді. М.Шахановтың "Балладалар" 
(1968), "Ай туып келеді" (1970), "Қырандар төбеге 
қонбайды" (1974), "Сенім патшалығы" (1976) атты 
кітаптары шықты. Өлеңдерінде философиялық ой 
басым. "Махаббат заңы" атты поэзиялық спектаклі 
республикалық театр сахнасына қойылды (1974). 
Мұхтар Шаханов көптеген əндер мəтінін жазды. 
Мəтінін де, музыкасын да өзі жазған "Жұбайлар жыры", 
"Туған күн кешінде", "Гүл дəурен", "Мен саған ғашық 
едім" атты əндері жүртшылыққа кеңінен таныс. 

Əдеби еңбектері



      Бірнеше өлең кітаптарының жəне халық арасына кең 
тараған бірқатар əндердің авторы. Балладалары мен 
поэмалары дүние жүзі халықтарының 20-дан астам 
тілдеріне аударылған. "Махаббат заңы", "Сенім 
патшалығы", "Сократты еске алу түні" атты драмалары 
республикамызда жəне шетел театрларында қойылған. Ш.
Айтмановпен бірлесіп жазған "Күз басындағы аңшының 
зары" атты эссе кітабы мен "Сократты еске алу түні" атты 
драмасы көптеген тілдерге аударылған. "Шыңғыс ханның 
пенделік құпиясы" драмалық туындысы негізінде 
Украинаның Довженко атындағы киностудиясы екі 
сериялы телефильм шығарды. Мұхтар Шахановтың 
поэзиясының арқауы ана тілі тағдыры, халқының тағдыры.



Шетелдегі 
танымалдығы



         Қырғыз Республикасының халық ақыны (1994), Қазақстан 
Республикасының Халық жазушысы (1996), БҰҰ Қоршаған орта 
бағдарламасы сыйлығының, Түрік республикасының "Түрік дүниесіне 
қызметі үшін" халықаралық сыйлығының жəне Қырғыз Республикасы 
халықаралық "Руханият", түрік дүниесі жазушылар бірлестігінің 
"Шахрияр", ЮНЕСКО- ның "Боорукер" клубы сыйлықтарының иегері. 2002 
жылы "Жазагер жады космоформуласы" шығармасы үшін Калифорния 
Ғылым индустрия, білім жəне өнер академиясының А.Эйнштейн атындағы 
алтын медалі, Түркияның Гебзе қаласында "Түркі тілдес халықтар 
арасындағы ең үздік əлем ақыны" сыйлығы берілген.
       2006 жылы Түркияның Невшехир қаласында əлемнің 26 мемлекетінде 
өкілдері бар КИБАТЕК (Кипр, Балқан, Еуразия, Түркі əдебиеттері қоғамы) 
түркі халықтары арасынан дараланған тұлға ретінде əдебиет сыйлығын 
Мұхтар Шахановқа тапсырды.
           Осы жылы Америка өмірбаян институты белгілеген 2005 жылдың 
"Жыл адамы" атағы берілді. Мұхтар Шаханов "Оңтүстік Қазақстан 
облысының құрметті азаматы".
"Тың жəне тыңайған жерлерді игергені үшін", "Еңбектегі ерлігі үшін" 
медальдармен марапатталған.



НАЗАРЛАРЫҢЫЗҒА 
РАХМЕТ !!!


